
	
ԵԶՐԱԿԱՑՈՒԹՅՈՒՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՄԻՈՒԹՅԱՆ ՄԻՋԵՎ «ՀԱՅԱՍՏԱՆՈՒՄ ՄԻՋՈՒԿԱՅԻՆ ԱՆՎՏԱՆԳՈՒԹՅԱՆ ԽԹԱՆՄԱՆ ԵՎ ՍԹՐԵՍ-ԹԵՍՏԵՐԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ ԻՐԱԳՈՐԾՈՒՄ » (ՀԱՏՈՒԿ ՊԱՅՄԱՆՆԵՐ) ՖԻՆԱՆՍԱՎՈՐՄԱՆ ՀԱՄԱՁԱՅՆԱԳՐԻ ՀԱՍՏԱՏՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ ԵՎ ՏԵՂԵԿԱՏՎՈՒԹՅՈՒՆ  
ՈՒԺԻ ՄԵՋ ՄՏՆԵԼՈՒ ԿԱՐԳԻ
 ՎԵՐԱԲԵՐՅԱԼ 

2018 թվականի սեպտեմբերի 10-ին և դեկտեմբերի 14-ին ստորագրված  Հայաստանի Հանրապետության և Եվրոպական միության միջև  «Հայաստանում միջուկային անվտանգության խթանման և սթրես-թեստերի վերաբերյալ առաջարկությունների իրագործում»  ֆինանսավորման  համաձայնագրի (այսուհետ՝ Համաձայնագիր) նախագծի հիմնական նպատակն է միջուկային անվտանգության արդյունավետ միջավայրի խթանումը, միջուկային անվտանգության և ճառագայթման առավել բարձր չափանիշների կիրառումը և միջուկային անվտանգության շարունակական կատարելագործումը:
ՀՀ և ԵՄ միջև միջուկային անվտանգության ոլորտում էներգետիկ համագործակցությունը սահմանված է նաև 2017 թ. նոյեմբերի 24-ին ստորագրված՝  «Հայաստանի Հանրապետության և Եվրոպական միության միջև Համապարփակ և ընդլայնված գործընկերության»  համաձայնագրի դրույթներով: 
 Համաձայնագրով սահմանված Ծրագրի ֆինանսավորումն իրականացվում է ԵՄ բյուջեից՝ 6.5 մլն եվրո գումարի չափով: ՀՀ կողմից Ծրագրի համաֆինանսավորում չի նախատեսվում:
Ելնելով վերոգրյալից և հիմք ընդունելով «Միջազգային պայմանագրերի մասին» օրենքի 11-րդ հոդվածի դրույթները Համաձայնագրի հաստատումը ՀՀ վարած արտաքին քաղաքականության առումով գտնում ենք նպատակահարմար։

Համաձայնագիրը ստորագրվել է  ՀՀ տնտեսական զարգացման և ներդրումների նախարարի պաշտոնակատար Տիգրան Խաչատրյանի կողմից:
Համաձայնագիրն ուժի մեջ է մտնում դրա ուժի մեջ մտնելու համար անհրաժեշտ ներպետական ընթացակարգերի ավարտման մասին ծանուցումը ԵՄ-ին ներկայացնելու ամսաթվից:

